
НамМҚИ 

 

Республикамизда барча  қулай шароитларга эга бўлган замонавий уй-жойларни 

қуришга катта эътибор қаратилмоқда. Шу ўринда, Республикамизда деворбоп 

материаллар ишлаб чиқариш қувватларини ошириш, “2019 йил фаол инвестиция ва 

ижтимоий ривожланиш йили” Давлат дастурида белгиланган вазифаларни бажариш 

юзасидан қабул қилинган қарорлар юксак самарали изланишларни олиб боришни 

ҳамда уларни амалиѐтга татбиқ қилишни тақозо этади. Сифатли деворбоп қурилиш 

материаллари ишлаб чиқариш ҳажмини кўпайтириш ва уй-жойлар, айниқса, қишлоқ 

жойларида иморат қураѐтган аҳолининг ортиб бораѐтган талаб-эҳтиѐжини янада 

тўлароқ қондириш учун Республикамизда махсус  “Обод қишлоқ” ва “Обод махалла”  

дастури ишлаб чиқилган бўлиб, у ҳозирги пайтда жадал суръатлар билан амалиѐтга 

жорий қилинмоқда. Экологик вазияти оғир, тупроқнинг шўрланиш даражаси юқори 

бўлган ҳудудларда қўлланилаѐтган деворбоп  ғиштлар атроф-муҳитнинг салбий 

таъсири натижасида тез емирилиб, бино ва иншоотларнинг яроқсиз ҳолга келиб 

қолишига сабаб бўлмоқда. Бундай шароитда уй-жой қурилиши учун механик 

мустаҳкамлиги юқори ва кимѐвий жиҳатдан турғун бўлган ғиштлардан фойдаланиш 

мақсадга мувофиқдир. Ушбу материаллар  гуруҳига  мансуб,  агрессив муҳит 

таъсирига чидамли материаллардан бири клинкер ғишт ҳисобланади. Анъанавий 

усулда клинкер ғишт ишлаб чиқариш технологияси пишиш ҳарорати оралиғи кенг, 

қийин суюқланувчан юқори сифатли гил хом ашѐсидан фойдаланишга асосланган.  

Республикамизда қумли созтупроқ захираси етарли даражада бўлиб, деярли барча 

ҳудудларда учрайди, аммо бу тур хом ашѐдан клинкер ғишт ишлаб чиқариш юзасидан 

олиб борилган илмий-тадқиқотлар ва амалий ишлар етарли даражада эмас. Шу 

сабабли, республикамизда кенг тарқалган ва етарли захирага эга бўлган қумли соз 

тупроқдан фойдаланиб сифатли шўрланмайдиган ғишт олишнинг энергия ва ресурс 

тежамкор технологиясини яратиш ва ишлаб чиқаришга жорий этиш қурилиш 

материаллари ишлаб чиқариш саноатини ривожлантиришнинг асосий омилларидан 

бўлган ва бугунги кунда ўз ечимини кутаѐтган долзарб муаммоларидан биридир. 

Тадқиқот натижаларига кўра  хом ашѐнинг кимѐвий таркиби таҳлил этилганда, унинг 

нордон гилли ва ранг берувчи, кам қайишқоқ хом ашѐлар гуруҳига мансублиги 

аниқланди. Чортоқ туман Кушон МФЙ худудидаги қумли соз тупроқининг ўртача 

кимѐвий таркиби 

1-жадвал. 

Наъму Асосий оксидларнинг миқдори, мас. % 

налар SiO 2 Al 2 O 3 TiO 2 Fe 2 O 3 CaO MgО Na 2 O K 2 O к.к.м. 

1 55,05 13,56 0,69 6,61 12,08 2,45 0,92 2,21 
5,81   

99,38 

2 56,07 14,04 0,51 6,01 11,08 3,31 0,98 2,01 
5,11      

99,12 

Ўрта 

ча 
55,56 13,08 0,6 6,31 11,58 2,88 0,95 2,11 5,46 

 

Унинг гранулометрик таркибида қуйидаги ўлчамдаги заррачалар мавжудлиги 

аниқланди: 1,0-0,063 – 1,59%; 0,063-0,01 – 43,88%; 0,01-0,005 – 16,23%; 0,005-0,001 – 

18,96%; 0,01 дан кичик –19,34%.  Бугунги кунда ғишт заводларида пиширилаѐтган 

қоришма-масса таркибида тузлар миқдорининг юқорилиги, пишириш жараѐни тўла 

оҳиригача етиб бормаслиги оқибатида масса таркибида Na2O, CaO, MgO, K2O каби 

оксидлар алюмосиликатлар ҳосил бўлиши жараѐнида тўлиқ қатнашмасдан эркин 

ҳолда қолиб кетмоқда.Олиб борилган изланиш ва кузатувларда очиқ атмосфера 

ҳавосида сақланган ғишт юзаларида туз-қумли шўрланишни,кейинчалик 

эксплуатация даврида диффузияланиш ва намлик таъсирида юза қатламларда 

кристаллогидратларни ҳосил  бўлиши кузатилмоқда. Чортоқ туман Кушон МФЙ 

худудидаги қумли созтупроқининг керамик–технологик хоссаларини ўрганиш 

натижалари келтирилган. 

2-жадвал 

Ўтга 

чидамл

илиги,   

ᵒ С 

Аттерберг 

бўйича 

қайишқоқлиги,

% 

Ҳавода 

чизиқли 

кичрайи

ши, 

Қуритишга сезгирлик  

коэф. (Чижский 

услуби),  сек 

Сиқилишда 

механик 

мустахкамлик 

чегараси, МПа 

Ҳажмий 

массаси,      

кг/м 3 

1100 6,95 4,01 180 2,11 1425 

 

Кузатув натижаларига кўра, ғишт массаси таркибида тузларнинг эркин холда 

қолиб кетиши ва намлик таъсирида кристаллогидратларнинг ҳосил қилиши, ер ости 

сувларини бино конструкцияларига капилляр сўрилиши оқибатида бинонинг ер устки 

қисмида, айниқса фундамент ва деворнинг пастки қисмларида емирилиши жуда 

сезиларли даражада эканлигини кўриш мумкин. Натижада, Бино деворларининг 

пастки қисмдаги ғишт ва сувоқ таркибида 

CuSO4∙2H2O(гипс),MgCl2∙6H2O(бишофит),MgSO4∙6H2O(гексагидрит),NaCl∙2H2O(гидр

огалит), Na2SO4∙10H2O(мирабилит) каби кристаллогидларнинг юқорилиги аниқланди. 

Бундай кристаллогидратлар бино конструкцияларида ер ости сувларининг капилляр 

сўрилиши натижасида ҳосил бўлишига олиб келади. Бу эса тузлар иштирокида юзага 

келадиган емирилиши жараѐнини тавсифловчи  муҳим  омил  хисобланади. 

Ўтказилган тажрибаларда ғишт-сувоқ (қум-цементли қоришма) тизимида қатламнинг 

бирикиш мустаҳкамлиги (адгезияси)га тузли эритмалар таъсири ўрганилиб тахлил 

қилинди. Тадқиқотларимизда ғишт (М100) сирт юзасига қум-цементли қоришма 

(М50) дан қалинлиги 5мм қилиб сувоқ қилинди. Бу намуналар Na2SO4, NaCl ва 

Na2CO3  тузларининг 5 % ли эритмаларида 6 ой давомида солиб қўйилиб кейинчалик 

уларнинг механик мустаҳкамлигини камайиши ўрганилди. Бино деворларини тузли 

мухитлар таъсирида емирилишини олдини олишга қаратилган тадбирлар сифатида 

қуйидагиларни келтириб ўтамиз : 

- ғиштни ишлаб чиқариш технологиясини такомиллаштириш,тузларни тўлиқ 

бириктириб олган массадан зич қилиб пиширилган, махсулот ишлаб чиқариш; 

- бинонинг пойдевор қисмларида гидроизоляция ишларини йўлга кўйиш; 

- бинонинг пойдевор ва девор юзаларини даврий равшда махсус кимѐвий 

эритмалар билан суваб туриши ва бошқа  муҳофазаловчи тадбирларни ошириш. 

